
ISTORIOEN UNIBERTSOA
Ermua istorio eta pertsonaia txikiz zein handiz osaturiko unibertsoa da. Herrian bizi 
izan diren zenbait une dakartzagu gogora komiki honen bidez. Kontakizun bakoitza 
planeta bat da, eta guztiek batera unibertso bat osatzen dute. Murgildu zaitez gaur 
egungo Ermua osatu duten uneen konstelazio honetan.

5| Venusen 
erasoa

4| Neptunoren 
24 korapilok

1| Saturno 
Ermuan

2| 1794. Marte 
eroturik

3| Mercurioren 
hego bizkorrak

1960tik 1980ra, Ermua 3.000 biztanle eskas izatetik 18.700 baino gehiago izatera 
igaro zen. Herriak nekez asimilatu zuen bat-bateko zabalkunde demografikoa. Alda-
keta handiko urteak izan ziren, eta Eliza ere ez zen aldaketa haien eraginetik kanpo 
geratu. Jesus Lopez Villalba gazteak, garai hartan abadea zenak,  honen guztiaren tes-
tigantza eman zuen Ermutantes liburuan. 
Komiki honetan haren historia eta garai hura modu librean berreraiki ditugu.
Benetako pertsonak (Jesus bera edo haren lagun eta abadea zen Victor Morla, esate-
rako) nahastu ditugu istorio honetarako sortutako fikziozko pertsonaia batzuekin 
(Marisa, Josefa edo Iñaxio irudimentsua). Era berean, Ermuan oso ezagunak ziren 
zenbait pertsona erreal ere ageri dira, hala nola Teodoro Zuazua eta Miren Gerrika-
goitia. Haien guztien omenez sortu ditugu bineta hauek.

Ba niri horrelakoak 
gustatzen zaizkit, 

ama...

Seguruenik 
batzarra hasia 
egongo da...

Egun on, Don 
Teodoro…

Egun on, egun on... 
gaur eguraldi ona 
izango dugu-eta...

Ale, goazen, 
berandutzen 
ari da-eta...

Hori?
Matusalenen 
garaikoa da!

Hori ikusi
nahi dut!

Itxaron, Marisa!
Prest nago. Banoa...

Orain 
jaitsiko 

naiz.



Atzo kandela-argitan afaldu 
genuen! Argindarra joan zen. 
orain Jesusen zain nago.

Hara! Hemen dator gure 
Txispas!

Ai ene! Abade 
berria da!

Ea... Nori erre zaizkio
fusibleak?

Ai Jesus, etorriko zara gure 
etxera ere? Pegorako argia 

ez dabil ondo.

Ados, ados! Baina orain 
zoazte batzarrera. Kontu 

garrantzitsuak dituzue esku 
artean.

Ama... 
Abadeak etxeetako 
argiak konpontzen 

dituzte?

Honek bai.

Hau abade
elektrikaria 

da!

Ai, eskerrak, Jesus...
 berandu gindoazen

batzarrera...

Bada, zoazte lasai. Ni
arduratuko naiz honetaz!

Baina Josefa,
berandutzen ari

zaigu...



Hasi dira!

Ale! Zuok geratu hemen 
kanpoan, eta Iñaxio, 

Zaindu txikiak.

Jo!

Badakizue venustarrak gure 
zelatan daudela eta gutaz 

dena dakitela?

Asanblada une gorenean dago. Teresa Murga Eskoletan 
arrakalak agertu zirenetik, agintariek ikastetxea ixtea 

erabaki dute, inolako alternatibarik eskaini gabe. Urrian 
gaude eta ikasleek oraindik ez dute eskolarik hasi.

Kasurik ere ez 
digute egiten!

Ezin gara geldirik 
geratu! Arazoa 

konpondu behar da!

Famili Formazio Zentroak 1970eko hamarkadaren hasieran 
sortu ziren, Bizkaiko hainbat herritan, Caja de Ahorros 

Vizcaina delakoaren ekimenez.

Haien helburu nagusia emakumeen 
alfabetizazioa sustatzea zen, eta, 

aldi berean, etxeko andre
jatorraren rola indartzea.

Hala ere, Emakumeen Sustapenerako Zentroa delakoek 
emakume belaunaldi berri baten kontzientzia kritikoa pizten 
lagundu zuten. Zentro horietan herriko gizarte-arazoak 
ikuspegi berri batetik aztertzen hasi ziren.

Iñaxio... 



Miren Gerrikagoitia 1968tik 
Ongarain zegoen zentroko 
kultur-eragilea zen. 1971n, 

zentroa herrigunera 
lekualdatu zuten.

Orduan, zer 
proposatzen

duzue?

Neuk manifestazio bat 
egitea proposatzen 

dut.

bai…

Eta... Errepidea 
mozten badugu?

Errepidea moztu? 
Ondo. Eibarren, 

ezta?

Badaukat ideia 
bat!

Eta errepidea Kaltxangon 
mozten badugu?

Baina gure senarrei tutik ez! 
Batzuei berehala hasten zaie 

mihia dantzan!

...Eta haien azala distiratsua 
eta urre-kolorekoa da, 
beroak kiskal ez ditzan.

IñAXIO!!

Ermuan?

Hori da... manifestazio guztiak
beti Eibarren egiten dira...



Hurrengo egunean...

Egun on, 
Marisa... ba 

Gaurko eguna 
trumoitsu 

dator...

Zaparradaren bat botako 
duela ematen du.

bat, bi…
…eta Hiru…

Eta horrela egin zen lehen pro-
testa Ermuan, Eibarren egin ordez.

Goazen!

don teodoro…



Bueno, bueno... badator 
Trueno kapitaina!

ANDREAK... MINUTU BAT, EZ 
GEHIAGO ETA EZ GUTXIAGO, 

ERREPIDEA lagatzeko!

EA, ZER GERTATZEN DA EMAKUME 
HORIEKIN? BATZUK LANEAN ARI 

GARA!!

GOIZALDEKO BOSTETAN BRIBIESKATIK 
FARDO KARGA HARTUTA IRTEN NAIZELA, 

KOÑO!... ETA ORAINDIK AURRETIK 
DAUKADANA...

BESTELA, LEPOTIK 
ORDAINDUKO DUZUE!

eta euria 
dakar...



A! Azkenean argitzen
hasi da!

Eskerrik 
asko, 
agente 
jauna!

GOAZEN!!

Mobilizazioaren oihartzuna 
ikaragarria izan zen.

Ordutik aurrera, 
kontzentrazioak eta 

manifestazioak Ermuan bertan 
egiten hasi ziren.

AUPA! BARRURA BERRIZ!

NOR? glups

Eta hau 
nondik irten 

da orain?

Garai hartako prentsako benetako albiste zatiak.



Emakumeen Sustapenerako 
Zentroa itxi egin zuten. Miren 

“dimisioa” ematera behartu 
zuten, eta 50.000 pezetako 

isuna ezarri zioten.

Ermuko emakumeen erantzuna 
berehala heldu zen. Bizkaiko 
beste zentro batzuetara jo 
zuten egoera salatzera eta 

euren ahotsa entzunaraztera.

Gainera, denak batera joan 
ziren Bizkaiko Aurrezki 

Kutxara, aurrezki-libretetako 
dirua ateratzera.

Elizbarrutiko Karitasen 
babesari esker, Emakumearen 

Prestakuntza Zentroa 
berriro ireki zuten 

parrokiako lokaletan.

Victor... abadea izateko 
Aurpegi galanta duk HIK…! 

Pintxoa pezeta batean denean 
beti hik ordaintzen duk.

“Abade 
Jaunak”, 

Utzi 
segidan 
pintxo 

horiek...
argitzeko 

kontu 
batzuk 
ditugu...

Handik gutxira,
Ermuko abade gazteak

Patxi tabernan
atxilotuak izan ziren.

Emakumearen 
Zentroak 

2012ra arte 
jarraitu zuen 

martxan, 
baina haren 
ondareak 

bizirik dirau 
Ermuko 

memorian.

Mobilizazioek oihartzun handia izan zuten 
hedabideetan, eta horri esker, Ongarai 

auzoko eskolak Azkar baten eraiki zituzten.

IREKIA

Laster eraikitzen hasiko ziren Ongarai auzoko berrogeita lau eskolen eta maisu-maistren etxebizitzen 
proiektuaren ikuspegi orokorra. (Iturria: Santiago eta Santa Ana jaietako egitaraua, 1971).


